
Høyring - ny rammeplan for barnehagens innhold og oppgåver 

 

Formannskapet - 005/17 

 

Handsaming: 
Framlegg frå Ap v/Inga Margrethe Fagerbakke (tenesteutvalet sitt framlegg): 
I store trekk er den nye rammeplanen god, og gjev kommunen betre høve til å utføre sitt mandat 
som barnehagemynde.  
 
Sentrale punkt frå førre plan er vidareført, og byggjer på den nordiske barnehagetradisjonen der leik, 
læring og danning står i fokus.  
 
På eit par punkt kunne me ynskja oss at planen var meir tydeleg. Til dømes i Kap 6 der det står om 
ansvaret til pedagogisk leiar. Som barnehagemynde er det viktig at krava er tydelege. Det må koma 
meir tydeleg fram i planen at det er den pedagogiske leiaren, og ikkje berre styrar sitt ansvar, å sikra 
at aktivitetane i barnehagen har eit pedagogisk innhald og mål.   
 
I stortingsmelding 19 - Tid for lek og læring - seier regjeringa at den vil vera meir tydeleg på ansvaret 
til pedagogisk leiar og styrar. Ein måte å sikra dette på kan vera å talfesta kor stor del av personalet 
som skal ha godkjent pedagogisk utdanning.  
 
Det bør koma inn ei pedagognorm som seier at minst 50 % av personalet skal ha godkjent pedagogisk 
utdanning, noko også foreldreutvalet for barnehagar støttar. 
 
Røysting: 
Det vart røysta over rådmannen si tilråding og framlegget frå Inga Margrethe Fagerbakke. 
Rådmannen si tilråding fekk 4 røyster (Morten Storebø, Liv Bente Storebø og Sigve Drønen H, Audun 
Instefjord Krf) og falt. 
 
Framlegget frå Inga Margrethe Fagerbakke fekk 5 røyster (Inga Margrethe Fagerbakke og  Isabell 
Heggen Ap, Grethe Drønen Ringdal H, Renate Møgster Klepsvik Frp og Edvard Johannes Stangeland 
Sp) og vart vedteke. 

 

Vedtak: 



I store trekk er den nye rammeplanen god, og gjev kommunen betre høve til å utføre sitt mandat 
som barnehagemynde.  

Sentrale punkt frå førre plan er vidareført, og byggjer på den nordiske barnehagetradisjonen der leik, 
læring og danning står i fokus.  
 
På eit par punkt kunne me ynskja oss at planen var meir tydeleg. Til dømes i Kap 6 der det står om 
ansvaret til pedagogisk leiar. Som barnehagemynde er det viktig at krava er tydelege. Det må koma 
meir tydeleg fram i planen at det er den pedagogiske leiaren, og ikkje berre styrar sitt ansvar, å sikra 
at aktivitetane i barnehagen har eit pedagogisk innhald og mål.   
 
I stortingsmelding 19 - Tid for lek og læring - seier regjeringa at den vil vera meir tydeleg på ansvaret 
til pedagogisk leiar og styrar. Ein måte å sikra dette på kan vera å talfesta kor stor del av personalet 
som skal ha godkjent pedagogisk utdanning.  
 
Det bør koma inn ei pedagognorm som seier at minst 50 % av personalet skal ha godkjent pedagogisk 
utdanning, noko også foreldreutvalet for barnehagar støttar. 

 

Tenesteutvalet - 008/17 

 

Handsaming: 
 

 

Vedtak: 
 
UttaIe frå Tenesteutvalet i Austevoll kommune: 
 
I store trekk er den nye rammeplanen god, og gjev kommunen betre høve til å utføre sitt mandat 
som barnehagemynde. 

Sentrale punkt frå førre plan er vidareført, og byggjer på den nordiske barnehagetradisjonen de leik, 
læring og danning står i fokus. 

På eit par punkt kunne me ynskja oss at planen var meir tydeleg. Til dømes i Kap 6 der det står om 
pedagogisk leiar. Som barnehagemynde har du lyst at krava du stiller til barnehagen ikkje har rom for 
så mykje skjønn. Det må koma meir tydeleg fram i planen at det er den pedagogiske leiaren sitt 
ansvar å sikra at aktivitetane i barnehagen har eit pedagogisk innhald og mål. 

I stortingsmelding 19 - Tid  for lek og læring - seier regjeringa at den vil vera meir tydeleg på ansvaret 
til pedagogisk leiar og styrar. Ein måte å sikra dette på kan vere å talfesta kor stor del av personalet 
som skal ha ei pedagogisk bakgrunn. 

Det bør koma inn som eit krav at minst 50 % av personalet skal ha godkjent pedagogisk utdanning jf. 
barnehagelova, noko også foreldreutvalet for barnehagar støttar. Dette vil gje kommunen eit enda 
betre utgangspunkt til å føra tilsyn med barnehagane. 

 

Tilråding frå rådmannen: 

Austevoll formannskap er positiv til framlegget til ny rammeplan for barnehagen, og meiner 

at planen vil vera eit nyttig verktøy i arbeidet med å skapa god kvalitet i barnehagane. 

Rammeplanen vil også gjera det lettare for kommunen å utøva rolla si som barnehagemynde.  

 



Vedlegg: 
Høyringsutkast - ny rammeplan for barnehagens 

innhold og oppgåver 

20.10.2016 188551 

Høyringsbrev ny rammeplan for barnehagens 

innhold og oppgåver 

20.10.2016 188552 

Rammeplan frå 2006 - gjeldande 10.01.2017 194581 

 

Bakgrunn for saka: 

Kunnskapsdepartementet har lagt forslag til ny rammeplan for barnehage ut på høyring, 

høyringsfrist er 20.01.2017.  Rammeplan for barnehagane er ei forskrift til barnehagelova, og 

ny rammeplan er planlagt iverksett frå og med barnehageåret 2017/2018.  

Hovudfokuset i utkast til ny rammeplan er knytt til innhald og kvalitet på oppgåvene i 

barnehagen. Barnehagelova med forskrift regulerer barnehagen som pedagogisk verksemd. 

Rammeplan for barnehagens innhald og oppgåver har status som forskrift og utdjuper kva det 

pedagogiske tilbodet i barnehagen skal innehalde. Planen er barnehagesektoren sitt 

styringsdokument for planlegging, gjennomføring og vurdering av innhaldet. 

Våren 2016 kom meld.st. 19 (2015-2016) Tid for lek og læring, bedre innhold i barnehagen. 

Denne meldinga konsentrerer seg om det som påverkar kvaliteten på innhaldet i barnehagen, 

og den er relevant for arbeidet med ny rammeplan. I tillegg byggjer høyringsutkastet på NOU 

2010:8 Med forskartrang og lekelyst, NOU 2014:7 Elevenes læring i fremtidens skole, NOU 

2015:8 Fremtidens skole- Fornyelse av fag og kompetanser, NOU 2015:2 Å høre til – 

Virkemidler for et trygt psykososial skolemiljø og Prop. 33L (2015-2016) Endringer i 

barnehageloven (tilsyn mm) og Innst. 344 l (2015- 2016). 

Dei viktigaste premissane i den nye rammeplanen er formåls- og innhaldsbestemmelsane i 

barnehagelova. Det betyr at også den nye rammeplanen skal byggje på den nordiske 

barnehagetradisjonen, og gje rom for ulike eigarar og ulike barnehageprofilar. 

Sentrale prinsipp frå tidlegare rammeplanar av 1996 og 2006 er føreslege å vidareført. Synet 

på barn og barndom, eit heilheitleg læringsomgrep og barnehagen som arena for omsorg, leik, 

læring og danning står sentralt i det nye utkastet til rammeplan. Samfunnsutvikling og ny 

kunnskap om barn og barnehagar viser at sjølv om det beste i norsk barnehagetradisjon skal 

vidareførast, skal rammeplanen vere oppdatert i høve til ny forsking. 

Ettersom rammeplanen er ei forskrift, har det vore viktig for departementet å gjera planen 

kortare og meir konsis. Det er tatt bort mykje tekst frå den gamle planen som ikkje omhandla 

rettar og pliktar, slik at dei nasjonale føringane for barnehagen kjem tydelegare fram. Det vil 

derfor, etter departementet si meining, vera enklare for personalet, eigar, tilsynsmynde og 

foreldra å orientera seg i planen. 

I høyringsbrevet peikar departementet på ein del større endringar i den nye rammeplanen: 

· Tydelegare føringar for korleis eigar, styrar, pedagogisk leiar og anna personale skal 

arbeida for å sikra at alle barn får eit kvalitetsmessig godt barnehagetilbod 

· Tema som demokrati, mangfald, likeverd og berekraftig utvikling og helse er gjort 

tydeleg som ein del av verdigrunnlaget for barnehagen 

· Det er formulert forpliktande mål for personalet sitt arbeid med omsorg, leik, 

danning, læring sosial kompetanse, kommunikasjon og språk 



· Rammeplanen er betre tilpassa også dei yngste barna sine behov 

· Tydelegare føringar for å førebygge, avdekka og handtera krenkingar og mobbing 

· Tydelegare føringar om at barn skal ha dagleg fysisk aktivitet og at barnehagen skal 

fremja fysisk og psykisk helse hos barn 

· Tydelegare krav til progresjon i tema som det vert arbeidd med 

· Fagområda er oppdatert 

· Tydelegare føringar slik at minoritetsspråklege barn får god oppfølging 

· Tydelegare krav til planlegging, gjennomføring, dokumentasjon og vurdering i 

barnehagen 

· Tydelegare føringar for tilrettelegging av tilbodet for barn som treng ekstra støtte 

Framlegg til rammeplan har også eit kapittel om digital praksis i barnehagen. Her vert det lagt 

vekt på digital dømmekraft hos vaksne og barn, og at barna skal få utforska bruk av digitale 

verktøy saman med dei vaksne. 

 

Vurdering: 

Den nye rammeplanen er kortare og tydelegare, den har fjerna tekst som ikkje omhandlar 

pliktar og rettighetar.  

I barnehagen sitt verdigrunnlag slik det kjem fram i rammeplanen, vert det lagt vekt på å 

fremja berekraftig utvikling som ein viktig verdi. Om barnehagane lukkast med dette arbeidet, 

vil det kunne ha ein positiv effekt for miljøet i framtida. 

Framlegget til rammeplan seier at barnehagen skal vera ein arena for dagleg fysisk aktivitet 

og at måltid og matlaging i barnehagen skal gje barna eit grunnlag for å utvikla sunne 

helsevanar. Vidare er planen tydeleg på at barnehagen må handtera, stoppa og følgja opp 

dersom barn opplever krenkingar eller mobbing. Om desse føringane blir følgt opp i praksis, 

vil den nye rammeplanen gje eit godt bidrag til god folkehelse. 
 

Austevoll kommune er tilsynsmynde for barnehagane. Rådmannen vurderer det slik at 

framlegget til ny rammeplan vil gjera det lettare å ivareta denne rolla. Planen er tydeleg på 

kva som vert forventa av alle partar i barnehagen; eigar, styrar, pedagogisk leiar og andre 

tilsette. I eit eige kapittel, kapittel 6, er det gjort greie for dei ulike rollene og kva ansvar ein 

har. 

Mellom anna Utdanningsforbundet har stilt spørsmål ved om ikkje profesjonen sitt ansvar bør 

gå klarare fram, slik at det vert tydeleg at styrar og pedagogisk leiar har det pedagogiske 

ansvaret i barnehagen. Planen seier at det er barnehageeigaren som har det juridiske ansvaret 

for kvaliteten i barnehagen, men det vert samtidig lagt til grunn at eigaren skal vektleggja 

personalet sine faglege og pedagogiske vurderingar i styringa si. Rådmannen meiner at planen 

ivaretek omsynet til pedagogisk kompetanse opp mot eigar sitt ansvar for barnehagen som 

heilskap på ein god måte. 

I det offentlege ordskiftet har det dei siste åra kome fram bekymringar for at barnehagen skal 

utvikla seg til å bli ein læringsarena meir enn ein arena for leik og sosial utvikling. Utkastet til 

rammeplan synest å vera tydeleg på at leiken framleis skal ha ein sentral plass i barnehagen, 

og at den eigenverdien som leiken har, skal verdsetjast. Ein skriv at leiken skal vera arena for 

barna si utvikling, læring, sosiale og språklege samhandling. Samtidig gir planen føringar  for 

god læring innanfor fem fagområde, fagområde som i stor grad er dei same som barna seinare 



vil møta som fag i skulen. 

Det viktigaste med den nye rammeplanen er truleg at den vil vera eit godt verktøy for å jamna 

ut dei store kvalitetsforskjellane som er mellom norske barnehagar, slik det er dokumentert i 

ein OECD-rapport våren 2015. Planen stiller tydelege forventningar til kvalitet og innhald, 

noko som vil vera nyttig både for tilsette, for foreldre, for barnehageeigar og for kommunane 

som skal føra tilsyn med barnehagane. 

Rammeplanen er ei forskrift som seier noko om barnehagen sine plikter. Det er difor viktig at 

rammeplanen er tydeleg på kva rammer barnehagen er pliktig å arbeide innanfor. 

Ein gjennomgang av rammeplanen frå 2006 viser at store delar av planen ikkje handlar om 

rettar og plikter. Planen inneheld informasjon og tankar om barn og samfunn, eller viser til 

plikter som er fastsett i anna regelverk. I store delar av planen er bestemmelsane formulert 

som «bør», og ordlyden er så vag og skjønsmessig at den kan skape tvil om innhaldet. 

Departementet meinar at eit naturleg grep for å gjere den nye rammeplanen tydlegare enn 

planen frå 2006, er å fjerne delar av teksten som ikkje gjeld rettar og plikter. Etter 

departementet sitt syn vil eit slikt grep føre til at dei nasjonale føringane for barnehagen kjem 

tydelegare fram, samstundes som rammeplanen vert kortare og meir konsis. Departementet 

meinar at ein meir konsis rammeplan vil gjere det enklare for personalet, eigar, tilsynsmynde 

og foreldre å orientere seg i planen. 

For å ivareta barnehagesektoren sitt behov for informasjon og rettleiing, vil sentrale 

myndigheiter utarbeidde rettleiingsmateriell til den nye rammeplanen. 

· Struktur  

· Når den nye rammeplanen er kortare og meir konsis enn dei tidlegare 

rammeplanane, meinar departementet at det er mindre behov for å vidareføre den 

tredelte strukturen. Innhaldet er no sortert i 8 kapittel. 

· Kapittel 6 i den nye rammeplanen er tydeleg på ansvar og rollar i barnehagen. 

 

· Innhald  

Høyringa inneheld fleire større endringar i innhaldet i barnehagen 

· Tydelege føringar på korleis eigar, styrar, pedagogisk leiar og anna personale skal 

arbeide for å sikre at alle barn får eit kvalitetsmessig godt barnehagetilbod 

· Formålsparagrafen frå 2010 er konkretisert i rammeplanen sin omtale av 

verdigrunnlag og føremål. Tema som demokrati, mangfald, likeverd og bærekraftig 

utvikling og helse er tydeleggjort som ein del av barnehagen sitt verdigrunnlag. 

· Barnehagen sitt heilheitlege oppdrag er gjort meir forpliktande ved at det er 

formulert mål for personalet sitt arbeid med omsorg, leik, danning, læring, sosial 

kompetanse, kommunikasjon og språk. 

· Rammeplanen er betre tilpassa behova til dei yngste barna 

· Tydelege føringar for barnehagen sitt arbeid med å førebyggje, avdekke og handtere 

krenkingar og mobbing 

· Tydelege krav til at barn skal ha fysisk aktivitet og at barnehagen skal fremje barna 



si fysiske og psykiske helse 

· Tydelege føringar for barnehagen sitt ansvar for å utvikle barn si interesse og 

forståing for eit mangfaldig samfunn 

· Tydelege krav til progresjon i barnehagen sitt innhald 

· Fagområda er justerte for å sikre at innhaldet er fagleg oppdatert / relevant 

· Tydelege føringar for barnehagen sitt ansvar for å sikre at barn med anna morsmål 

enn norsk får god oppfølging i utviklinga av norsk som andrespråk 

· Tydelege føringar for barnehagen sitt arbeid med planlegging, gjennomføring, 

dokumentasjon og vurdering 

· Tydelege føringar for tilrettelegging av tilbodet for barn som treng ekstra støtte  

· Departementet ber høyringsinstansane særleg vurdere om Forslaget til ny rammeplan 

fungerer som eit tydlegare styringsdokument. 

·  Forslag til ny rammeplan fungerer som eit veleigna arbeidsdokument for 

barnehagepersonalet 

· Forslaget til ny rammeplan ivaretek barnehagen sitt breie samfunnsmandat 

 

Kva delar av rammeplanen som bør utdjupast i rettleiingsmateriell. 

· Nye tema bør utdjupast i rettleiingstema 

· Tema der forsking har bidrege til nytenking og endra praksis. 

Når ein samanliknar rammeplan frå 2006 med utkastet til ny rammeplan, er det mykje positivt 

å lese. Planen byggjer på det beste i norsk barnehagetradisjon, og den vektlegg nyare 

forsking. Dei nasjonale føringane for barnehage kjem tydeleg fram, noko som vil gjere planen 

enklare å bruke. 

Kapittel 6 i den nye planen er tydeleg på ansvars- og rollefordeling. Kva oppgåver som ligg til 

dei ulike rollane, og kva oppgåver som gjeld alle som arbeider i barnehagen. Under dei ulike 

tema / fag kjem det tydeleg fram kva barna skal oppleve/lære, og kva personalet skal gjere. 

Der det i tidlegare rammeplan stod bør, står det no skal. 

Eitt av tema i den nye planen er livsmestring og helse. Barnehagen skal ha ein helsefremjande 

og førebyggjande funksjon og bidra til å utjamne sosial ulikskap. I Den norske mor- og barn 

undersøkinga (MoBa) kjem det fram at barn frå låginntektsfamiliar er mest sårbare for å 

utvikle symptom på depresjon og angst. Undersøkinga viser at når økonomien i 

låginntektsfamiliar buttar, aukar symptoma hos barn. Dette gjeld ikkje for barn som går i 

barnehage. Norske høgkvalitetsbarnehagar beskyttar barn frå låginntektsfamiliar mot 

depresjon og angst. (Artikkel av Arne Holte: Sats bredt på psykisk helse i barnehagen og 

skolen). 

Under tema barn og barndom står det, sitat: «Barnehagen skal anerkjenne og ivareta 

barndommens egenverdi. Å bidra til at alle barn som går i barnehage får en god barndom 

preget av trivsel, vennskap, vennskap og lek, er fundamentalt. Barnehagen er også en 

forberedelse til aktiv deltakelse i samfunnet og bidrar som grunnlag for eit godt liv.» 

I samband med høyringa er det halde regionale høyringskonferansar i regi av av 



departementet. Austevoll kommune som barnehagemynde og fleire barnehagar i kommunen 

deltok. Tema ny rammeplan er også tatt opp på forvaltningsmøte med styrarane og i 

pedagogmøter. 

Slik vurderer Austevoll spørsmåla frå departementet: 

· Forslaget til ny rammeplan fungerer som eit tydlegare styringsdokument 

Ja, den nye rammeplanen er tydeleg på forventningar. Den inneheld klare mål for dei 

ulike fagområda. 

· Forslag til ny rammeplan fungerer som eit veleigna arbeidsdokument for 

barnehagepersonalet 

Ja, planen inneheld tydeleg forventningar til personalet i barnehagen. 

-          Personalet skal…………………. 

-          Barnehagen skal bidra til at barna…………. 

-          Tydeleg ansvars- og rolle fordeling 

 

· Forslaget til ny rammeplan ivaretek barnehagen sitt breie samfunnsmandat  

Ja, gjennom arbeid med mange ulike tema vert samfunnsmandatet ivareteke 

-          Livsmestring 

-          Demokrati 

-          Likeverd og likestilling 

-          Bærekraftig utvikling 

-          Mangfald 

· Kva delar av rammeplanen som bør utdjupast i veiledningsmateriell 
 

Nye tema bør utdjupast i rettleiingstema. 

Tema der forsking har bidrege til nytenking og endra praksis. 

Vidare gjennomgang av høyringsutkastet, og faglege drøftingar, vil gje oss eit betre grunnlag 

til å vurdere kva tema som bør utdjupast i rettleiingsmateriell.  



 

 


